
N
ynorsk Statsborgarskap 
Statsborgarskap vil seie å høyre til ein stat og ha rettar og plikter overfor staten. 

Søknaden om norsk statsborgarskap skal 
leverast til politiet viss du oppheld deg i 
Noreg. Norske statsborgarar kan søkje 
om norsk pass. 
 
For å fylle vilkåra for å få norsk statsborgarskap 
må du som hovudregel: 
• Ha dokumentert eller klarlagt din identitet 
• Vere minst 12 år (og ha samtykke frå foreldra 

dine viss du er under 18 år) 
• Bu i Noreg og ha som mål å halde fram med å bu 

her  
• Fylle vilkåra for busetjingsløyve. Dette gjeld ikkje 

personar som har løyve etter EØS/EFTA-reglane. 
• Ha oppheldt deg i Noreg i til saman sju av dei 

siste ti åra 
• Ha god vandel 
• Løyse deg frå ditt opphavlege statsborgarskap 

 
Sjå også avsnittet nedanfor om dobbelt 
statsborgarskap.                                                                            7. Kopi av alle sidene i gamle og nye reisedokument 

for dei siste ti åra.** Dette gjeld også for born.  
Andre krav til opphaldstid 
Andre krav til opphaldstid gjeld mellom anna 
personar som tidlegare har vore norske borgarar, 
personar som er gifte, registrerte partnarar eller 
sambuande med norske statsborgarar, nordiske 
borgarar, born under 18 år og statslause. 
Viss du har blitt straffa for lovbrot, kan det krevjast 
meir enn sju års opphaldstid i Noreg. 
 
Dobbelt statsborgarskap 
Den som søkjer om norsk statsborgarskap, må som 
hovudregel løyast frå sitt tidlegare statsborgarskap. I 
enkelte tilfelle kan det likevel gjerast unntak. 
Unntak kan gjerast dersom: 
1. Gebyret for å bli løyst frå tidlegare 

statsborgarskap er urimelig høgt  
2. Løysinga tek urimeleg lang tid  
3. Søkjaren av tryggleiksgrunnar ikkje bør ta kontakt 

med styremaktene i heimlandet. 
 
Viss gebyret overstig fire prosent av søkjaren si 
inntekt, vert det rekna som urimeleg høgt. Då er det 
mogleg å behalde det tidlegare statsborgarskapet. 
 

Det same gjeld dersom søkjaren har omsorg for barn 
under 18 år, og løysingsgebyret, medrekna eventuelt 
løysingsgebyr for born, overstig to prosent av søkjaren 
si inntekt. Løysingsgebyr til og med kr 2 500 er 
likevel ikkje rekna som urimeleg høgt. 
 
Foreldrelause born treng ikkje løyse ut sitt tidlegare 
statsborgarskap dersom styremaktene i det opphavlege 
heimlandet krev gebyr. 
 
Desse papira må følgje med søknaden: 
1. Original fødselsattest eller dåpsattest (gjeld 

søkjarar som er fødde i utlandet) 
2. Kopi av likningsattest 
3. Politiattest (som du ber om hos politiet). Dette 

gjeld også born som har fylt 15 år. 
4. Original vigselattest/stadfesting på 

sambuarskap/attest på partnarskap* 
5. Separasjons- eller skilsmisseattest* 
6. Oversyn over utanlandsopphald dei siste ti åra, 

dersom du har vore i Noreg så lenge 

 
*Gjeld viss søkjaren er eller har vore gift, er sambuar eller lever i 
registrert partnarskap 
** Eller så lenge du har hatt opphald i Noreg, viss det er mindre 
enn ti år 
 
Born som søkjer om statsborgarskap, skal også levere: 
1. Original fødselsattest eller dåpsattest som viser 

foreldra sitt namn (gjeld born som er fødde i 
utlandet) 

2. Stadfesting frå skole på at borna følgjer 
undervisninga viss dei er i skolepliktig alder. 
Dokumentasjon frå offentleg styremakt på 
foreldreansvar (dersom ein av foreldra ikkje har 
del i foreldreansvaret, eller andre enn foreldra har 
del i foreldreansvaret)  

3. Viss søkjaren har foreldreansvar saman med ein 
annan: Samtykke frå den andre dersom samtykke 
ikkje er gitt på søknadsblanketten 

4. Oversyn over borna sine utanlandsopphald og 
kopi av alle sidene i reisedokumenta dei siste ti 
åra.* 

 
* Eller så lenge dei har hatt opphald i Noreg, viss det er mindre 
enn ti år 

 



Utlendingsdirektoratet (UDI) 
Postboks 8108 Dep. 
N-0032 Oslo 
Kontoradresse: Hausmannsgate 21 

Telefon: (+47) 23 35 15 00 
Faks: (+47) 23 35 15 15 
www.udi.no 
E-post: udi@udi.no 

 

Sist oppdatert: 10.08.2007 

 
Krav om norskkunnskap 
Alle som skal søkje norsk statsborgarskap etter 1. 
september 2008, må kunne dokumentere at dei har 
gjennomført 300 timar opplæring i norsk og 
samfunnskunnskap, eller kunne dokumentere 
tilstrekkelege kunnskapar i norsk eller samisk. 
 
Ny lov om statsborgarskap 
For søkjarar som søkte om statsborgarskap før den 
nye statsborgarlova tredde i kraft 1. september 2006, 
vil søknaden også bli vurdert etter den tidlegare 
statsborgarlova dersom dette er ein fordel for 
søkjaren. 
 
Melding om at søknaden er motteken 
Når du søkjer om statsborgarskap, får du ei melding i 
posten om at utlendingstyremaktene har motteke 
søknaden. I denne meldinga får du informasjon om 
kor lang saksbehandlingstid du må rekne med.                                                                            
 
                         
                                  

Vanlege spørsmål                                 
                                                                    
Kvar skal eg søkje om norsk statsborgarskap?  
Du søkjer om statsborgarskap hos politiet der du bur. 
Politiet har ansvar for å rettleie deg og ta imot 
søknaden og dei dokumenta som skal leggjast ved. 
Politiet førebur saka. Dette kan ta noko tid. Deretter 
sender politiet søknaden til UDI for avgjerd. 
Søknaden skal levast til ein norsk utanriksstasjon 
dersom du er busett i utlandet. Viss søknaden skal 
leverast i Oslo, kan du ringje til Politiets 
Utlendingsseksjon og få vite kontonummeret for 
betaling av gebyr (sjå nedanfor). Telefonnummeret til 
politiet i Oslo er 22 34 21 00. 
  
Kva kostar det å søkje om statsborgarskap?  
Det kostar NOK 2 500 å søkje om statsborgarskap. 
Gebyret betalar du når du leverer søknaden hos politiet 
eller ein norsk utanriksstasjon (kontant/kort). Du kan 
også betale gebyret på førehand (kontooverføring). Då 
må du leggje kvitteringa saman med søknaden, enten 
du sender søknaden i posten eller leverer han sjølv. 
Kontonummeret får du opplyst hos 
politiet/utanriksstasjonen. Det er 
politiet/utanriksstasjonen som tek imot betalinga, ikkje 
UDI. Du skal derfor aldri sende søknader direkte til 
UDI. 
 

Kor lang tid tar handsaminga av søknaden?  
Det varierer. Sjå UDI sine internettsider 
www.udi.no/saksbehandlingstider for oppdatert 
informasjon, eller kontakt UDI si opplysningsteneste 
per e-post: ots@udi.no eller tlf 23 35 16 00. 
 
Kan eg klage viss eg får avslag på søknaden?  
Ja. Først handsamar UDI klaga. Viss ikkje UDI gjer 
om på avslaget, vert klaga i Utlendingsnemnda. 
Handsaminga av klaga er gratis. 
 
Får eg norsk pass når eg har fått statsborgarskap? 
Når du har fått norsk statsborgarskap, kan du søkje om 
norsk pass hos politiet. Statsborgarbrevet som du 
tidlegare har fått utlevert av politiet, skal visast fram. 
 
Kan eg misse mitt norske statsborgarskap? 
Ja. Dersom du har latt vere å gi viktige opplysningar til 
norske styremakter, kan du misse ditt norske 
statsborgarskap. 
 
Det same gjeld dersom du har fått norsk 
statsborgarskap under føresetnad av at du løyser deg 
frå ditt tidlegare statsborgarskap, og du ikkje 
dokumenterer løysinga innan den fristen som er sett. 
 
Dersom du søkjer om og får tildelt eit anna 
statsborgarskap etter at du fekk det norske, misser du 
automatisk det norske statsborgarskapet. 
 
 
 


